
 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

   

 

ᑲᓇᑕᓕᒫᒥ ᐋᓐᓂᐊᓕᕇᒃᑯᑎᒥᑦ ᐅᔾᔨᕈᓱᖕᓇᐅᑉ ᑕᖅᑭᖓ 

ᐱᒋᐊᕐᕕᖓ: ᐋᒡᒌᓯ 9, 2024 

ᐃᓱᓕᕝᕕᖓ:  ᐋᒡᒌᓯ 31, 2024 

ᓄᓇᕗᓕᒫᒧᑦ 75 ᑎᑦᑕᑯᓗᐃᑦ 

ᑲᓇᑕᓕᒫᒥ ᐋᓐᓂᐊᓕᕇᒃᑯᑎᒥᑦ ᐅᔾᔨᕈᓱᖕᓇᐅᑉ ᑕᖅᑭᖓ ᐊᑐᖅᑕᐅᕙᒃᐳᖅ ᐊᐅᒍᓯᑕᒫᑦ ᑲᓇᑕᒥ 

ᓇᓗᓇᐃᖅᓯᓪᓗᓂᓗ ᐃᓅᓯᓕᒫᑦᑎᓐᓂ ᑲᐱᔭᐅᖃᑦᑕᕐᓂᖅ ᐱᒻᒪᕆᐅᓂᖓᓂᒃ. ᑕᒪᑐᒪᓂ ᐊᕐᕌᒍᒥ 

ᐱᔾᔪᑕᐅᓂᐊᖅᑐᖅ ᐅᓇ "ᓯᕗᓂᒃᓴᐃᑦ ᓴᐳᑎᓗᒍ. ᐋᓐᓂᐊᓕᕇᒃᑯᑎᒧᑦ ᑲᐱᔭᐅᕙᒡᓗᓯ!" 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᓯᔪᒪᕗᑦ ᓄᓇᕗᒥᐅᓂᒃ ᑲᐴᑎᑦ ᐊᑦᑕᕐᓇᙱᓐᓂᖓᓂᒃ ᐊᒻᒪ 

ᐊᑑᑎᖃᑦᑎᐊᕐᓂᖓᓂᒃ ᐅᓄᖅᑐᓄᑦ ᖃᓂᒻᒪᒍᑕᐅᔪᓐᓇᖅᑐᓄᑦ. ᐋᓐᓂᐊᓕᕇᒃᑯᑎ ᑲᐴᑦ 

ᓴᐳᔾᔨᔾᔪᑎᑦᑎᐊᕙᐅᓛᖑᖃᑕᐅᕗᖅ ᐃᓄᖕᓂᒃ ᖃᔅᓯᑐᐃᓐᓇᓂᒃ ᐅᑭᐅᓕᖕᓂᒃ. 

ᐊᖓᔪᖅᑳᕆᔭᐅᔪᑦ ᐸᖅᑭᔨᒋᔭᐅᔪᓪᓗ ᕿᑐᕐᙵᖏᑕ ᑲᐱᔭᐅᔾᔪᑎᖏᓐᓂᒃ 

ᐊᖑᒻᒪᑎᑦᑎᓇᓱᐃᓐᓇᕆᐊᖃᖅᐳᑦ ᐃᓅᓵᕐᓂᖓᓂ ᐃᓐᓇᕈᓕᓵᕐᓂᖓᓄᑦ. ᐅᖃᖃᑎᒋᓗᒍ ᓘᒃᑖᑦ, 

ᐃᓗᐊᖅᓴᐃᔨ, ᐄᔭᒐᓕᕆᔨ, ᓄᓇᓕᔅᓯᓐᓂᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᔨᑦ ᑎᑎᕋᕐᕕᖓᓂᒃ 

ᐋᓐᓂᐊᓕᕇᒃᑯᑎᓕᖅᑕᐅᔭᕆᐊᖃᕐᓂᐅᑉ ᒥᒃᓵᓄᑦ. 

ᐋᓐᓂᐊᓕᕇᒃᑯᑎᑦ ᓴᐳᔾᔨᔪᓐᓇᖅᐳᑦ ᓄᑕᖅᑲᓂᒃ, ᐃᓐᓇᕐᓂᒃ, ᐃᓚᒌᓂᒃ, ᓄᓇᓕᖕᓂᓗ 

ᖃᓂᒻᒪᕐᔪᐊᕐᓇᖅᑐᒥᑦ ᐱᓗᐊᖅᑐᒥᒃ ᑕᐃᒃᑯᓄᖓ ᖃᓂᒻᒪᑐᐃᓐᓇᕆᐊᖃᕐᓂᖅᓴᓄᑦ. ᖃᔅᓯᑲᓪᓚᐃᑦ 

ᐋᓐᓂᐊᑦ ᓲᕐᓗ ᖁᐃᖅᓱᑰᔨᓐᓇᖅ, ᐊᐅᐸᓪᓛᑦ, ᐊᒻᒪ ᐅᕕᓂᒃᑯᑦ ᐊᐃᑦᑐᕐᓗᐃᓐᓇᖅᑐᖅ 

ᓯᐊᒻᒪᒃᑎᑕᐅᑦᑕᐃᓕᔪᓐᓇᖅᐳᖅ ᐋᓐᓂᐊᓕᕇᒃᑯᑎᒧᑦ  ᑲᐱᔭᐅᕙᒡᓗᓂ ᓄᑕᕋᐅᑎᓪᓗᒍ. ᐃᓐᓇᐃᑦ 

ᐃᓱᒪᔭᕆᐊᖃᕐᒥᔪᑦ ᐊᕐᕌᒍ ᐃᓚᐃᓐᓇᖓᓂ ᐋᓐᓂᐊᓕᕇᒃᑯᑎᒧᑦ ᑲᐱᔭᐅᔪᒪᓗᓂ ᓲᕐᓗ 

ᓄᕙᓗᐊᕐᓇᙱᑦᑐᒥᑦ. ᐊᒡᓕᕉᑉ ᓄᑭᖏᓐᓂ ᐋᓐᓂᐊᒧᑦ ᐊᒻᒪ ᐃᒡᒋᐊᕐᓗᖕᓇᒧᑦ ᐋᓐᓂᐊᓕᕇᒃᑯᑎᑦ 

ᐊᐅᓚᑕᐅᔭᕆᐊᖃᖅᐳᑦ ᐃᓐᓇᐅᓕᕐᓗᓂ ᐊᕐᕌᒍᑦ ᖁᓕᑦ ᓈᔭᕌᖓᑦ ᓴᐳᔾᔭᐅᓯᒪᐃᓐᓇᖁᓪᓗᒍ.  

ᐳᕙᒃᑯᑦ−ᐃᒻᒪᒃᑕᐃᓕᒪᔾᔪᑎᑦ ᐋᓐᓂᐊᓕᕇᒃᑯᑎᒥᑦ ᓄᑕᕋᐅᓗᓂ ᑲᐱᔭᐅᓚᐅᖅᑐᖅ 50-ᓂ 

ᐅᑭᐅᖅᑖᖅᓯᒪᓕᖅᐸᑦ ᑲᐱᔭᐅᒃᑲᓐᓂᕆᐊᖃᖅᐳᖅ. 

ᐋᓐᓂᐊᓕᕇᒃᑯᑎᒧᑦ ᑲᐱᔭᐅᖃᑦᑕᖁᔭᐅᔪᑦ ᐋᖅᑭᒃᓯᒪᔪᑦ ᓄᑕᕋᓛᓄᑦ ᓄᑕᖅᑲᓄᓪᓗ 

ᓇᓗᓇᐃᔭᖅᓯᒪᑦᑎᐊᖅᑐᑦ ᓄᑕᕋᐅᑎᓪᓗᒋᑦ ᑲᐱᔭᐅᓂᕐᒧᑦ ᐅᖃᓕᒫᒐᕋᓛᒥᑦ, ᐋᓐᓂᐊᕕᔅᓯᓐᓂ 

ᐱᔭᐅᔪᓐᓇᖅᑐᑦ. ᑖᓐᓇ ᐅᖃᓕᒫᒐᕋᓛᖅ ᖃᐅᔨᒪᔾᔪᑎᒋᓂᐊᖅᑕᐃᑦ ᕿᑐᕐᙵᕕᑦ ᑲᐱᔭᐅᔾᔪᑎᖏᓐᓂ 

ᖃᐅᔨᒃᑲᓐᓂᕐᓗᑎᓪᓗ ᐋᓐᓂᐊᓕᕇᒃᑯᑎᐅᑉ ᒥᒃᓵᓄᑦ. ᐃᓐᓇᐃᑦ ᐊᑐᕈᓐᓇᖅᐳᑦ ᑮᓇᐅᔭᒃᑯᕕᖕᒥᐅᑕᒥᒃ 

ᑲᐱᔭᐅᔾᔪᑎᖓᓄᑦ ᐸᑦᑕᑯᓗᖕᒥᑦ, ᐊᑐᐃᓐᓇᐅᖕᒥᔪᑦ ᐋᓐᓂᐊᕕᖕᒥ. ᐋᓐᓂᐊᓕᕇᒃᑯᑎᒧᑦ 

https://www.gov.nu.ca/iu/health/surusiutillugit-kapisiniq


 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᔪᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

 

ᑲᐱᔭᐅᔾᔪᑎᓕᒫᑦ ᑎᑎᕋᖅᑕᐅᕙᒃᐳᑦ ᓄᓇᕗᒻᒥ ᖃᕆᓴᐅᔭᒃᑯᑦ ᐋᓐᓂᐊᕐᕕᖕᒥ 

ᑎᑎᕋᖅᓯᒪᔪᖁᑎᖏᓐᓂ, ᑲᐱᔭᐅᔾᔪᑎᕕᓪᓗ ᐊᔾᔨᖓᓂ ᐱᔪᒪᔪᓐᓇᖅᖢᑎᑦ ᑎᑎᕋᖅᓯᒪᔪᓂᑦ 

ᖃᖓᑐᐃᓐᓇᑦᑎᐊᖅ. 

ᐋᓐᓂᐊᓕᕇᒃᑯᑎᒧᑦ ᐃᓂᒃᓴᓕᐅᖅᑕᐅᔪᓐᓇᖅᐳᑦ ᓄᓇᕘᓕᒫᒥᑦ. ᐋᓐᓂᐊᕐᕕᖕᒧᑦ ᐅᖃᓛᑐᐃᓐᓇᕐᓗᓯ 

ᐅᖁᒪᐃᓐᓂᕐᓂᐊᕐᕕᖕᒧᓪᓘᓐᓃᑦ ᐃᓂᒃᓴᓕᐅᖅᑕᐅᔪᒪᓗᑎᑦ. ᑐᑭᓯᒋᐊᒃᑲᓐᓂᕈᒪᒍᕕᑦ 

ᐋᓐᓂᐊᓕᕇᒃᑯᑎᐅᑉ ᒥᒃᓵᓄᑦ ᓘᒃᑖᓕᐊᕐᕕᖕᒧᓪᓘᓐᓃᑦ, ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓄᑦ  

ᐅᖃᖃᑎᖃᕐᓗᑎᓪᓘᓐᓃᑦ ᐃᖢᐊᖅᓴᐃᔨᔅᓯᓐᓂ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᐱᐊᕆ ᐃᐊᓱ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5712 

pessoh@gov.nu.ca  

https://www.gov.nu.ca/iu/health/aanniariikkusiqtausimaniq
mailto:pessoh@gov.nu.ca

